
	1. ՀՀ ֆինանսների նախարարություն
	02.04.2024թ․

	
	N 01/34-3/5862-2024

	Նախագծով նախատեսվում է ՈւԵՖԱ-ի ֆուտզալի Չեմպիոնների լիգայի եզրափակիչ մրցաշարի անցկացման համար անհրաժեշտ՝ «Կարեն Դեմիրճյանի անվան մարզահամերգային համալիր» ՓԲԸ-ին (այսուհետ ՓԲԸ-ի) ամրացված շենքի մասնակի նորոգման աշխատանքների և հարակից ծառայությունների, ինչպես նաև գույքի ձեռքբերման նպատակով ՀՀ կրթության, գիտության, մշակույթի և սպորտի նախարարության ընդհանուր միջոցառումների գծով նախատեսված հատկացումների հաշվին ավելացնել ՓԲԸ-ի կանոնադրական կապիտալը՝ 116,580.0 հազար դրամի չափով՝ թվով 5829 հասարակ (սովորական) բաժնետոմսի տեղաբաշխման միջոցով: 
Ընդ որում, Նախագծի հիմնավորման համաձայն, նկատի ունենալով, որ անհրաժեշտ գումարը դրամաշնորհի ձևով ստանալու դեպքում ՓԲԸ-ի մոտ կառաջանա շահութահարկ՝ որոշվել է գումարը վերջինիս հատկացնել կանոնադրական կապիտալի ավելացման մեխանիզմով: 
Վերոհիշյալի կապակցությամբ հայտնում ենք, որ պարզ չէ, թե ինչու է դրամաշնորհի տեսքով գումար հատկացնելու դեպքում առաջանում շահութահարկի գծով պարտավորություն, ուստի նշված դրույթը լրացուցիչ հիմնավորման կարիք ունի:
	Ընդունվել է

	2․ ՀՀ տարածքային կառավարման և ենթակառուցվածքների նախարարություն
	20.03.2024թ․

	
	N ԳՍ//8921-2024

	Հաշվի առնելով, որ ք. Երևան, Ծիծեռնակաբերդի զբոսայգի, 1 շենք հասցեում գտնվող անշարժ գույքը հանդիսանում է պետական սեփականություն և անհատույց օգտագործման իրավունքով հանձնված է «Կարեն Դեմիրճյանի անվան մարզահամերգային համալիր» փակ բաժնետիրական ընկերությանը, ուստի ընթացիկ նորոգման աշխատանքների կատարման  մասով կանոնադրական կապիտալի ավելացումը համարում ենք ոչ նպատակահարմար և առաջարկում ենք քննարկել պետական դրամաշնորհ տրամադրելու տարբերակը։
	Ընդունվել է




